
KIRISH

Aziz o*quvchil

Insoniyat bosib o‘tgan tarixiy yo‘l shu qadar chigal,
murakkab hodisalarga boyki, uni yaxlit tarzda baholashning
hech iloji yo‘q. Shu tufayli ham o‘tmish hayot to‘g ‘risi-
da har bir ilm va san’at sohasi o0‘z imkoniyatlaridan kelib
chiqgib xulosalar yasaydi.

Deylik, ushbu mavzuni o‘rganayotganingizda sinf dera-
zalaridan Sizni o‘ziga chorlayotgan kuz faslining tarovatini
musawir mo‘ygalami orqgali turfa bo‘yoqglarda tasvirlasa,
bastakor ushbu fasl nafasini ohang yordamida ko‘nglingiz-
ga olib kiradi. Xuddi shu kabi, agar tarix ilmi vogea-hodi-
salaming gachon, gayerda, nima sababdan yuz bergani, bu
ganday natijalarga olib kelganini chuqur o°‘rgansa, adabiyot
uchun ushbu hodisalarda ishtirok etgan kishilaming qal-
bidan o‘tgan kechinmalar muhimroq hisoblanadi. Tarix-
chi bo‘lib o‘tgan hodisalaming o‘mi, unda ishtirok etgan
odamlar, ular hayotiga oid faktlarni iloji boricha aniq ifoda
etmog‘i lozim. ljodkor adib esa 0‘z g‘oyaviy-badiiy maqg-
sadidan kelib chiqib bu hodisalarga biroz erkinrog yonda-
shadi.

Masalan, sarkarda Amir Temuming taqdirida muhim
o‘rin tutgan «Loy jangi» (1365- yil)ga ragiblar ganday tay-
yorgarlik ko‘rgani, bu jangda har ikki tomondan nechtadan
askar ishtirok etgani, har bir tomondan gancha odam qur-
bon bo‘lgani va boshqa tafsilotlarga yozuvchi to‘lig to “xta-
lishi shart emas. U mazkurjangning butun mohiyatini birgi-
na qahramon (u oddiy askar bo‘lishi ham mumkin!) gismati
orgali o‘quvchiga anglatadi. Natijada badiiy tasvir ta’siriga
berilgan o‘quvchi o‘zini shiddatli jala ostida kechayotgan,
jaladan-da shiddatli olishuv ichida his qilishi hech gap



emas. Yozuvchi tarixiy hodisaga ijodiy yondashib, uning
bir girrasini xuddi kuchli lupa ostida ko‘ringandek bo ‘rttirib
tasvirlar ekan, bunda muayyan maqsadni nazarda tutadi.

O ‘mi kelganda badiiy ijodning yana bir muhim jihatini
aytib ketishimiz kerak. U ham bo‘lsa, adabiyotda muayyan
millat hayotiga daxldor jihatlaming aks ettirilishi masala-
sidir.

Rus adibi Maksim Gorkiy X1X asr oxiri va XX asr bosh-
larida Rossiyani gamrab olgan adolatsizlik, xunrezliklar
0‘ziga ganday ta’sir etganini xotirlab, shunday yozgan edi:
«Hayotda ko ‘rayotganlarim go‘yo yuragimning ustini shilib
tashlagandek bo‘ldi. Shundan buyon mening galbim har
bir nohaqlikdan, adolatsizlikdan ta’sirlanib, achishadigan
bo‘lib qoldi».

Endi hozirga gadar hayoti va ijodini o‘rganganingiz
yozuvchi-shoirlar asarlarini eslang. Ulaming aksariyati-
da mana shu holatni kuzatish mumkinmi, yo‘gmi? Ulug*
Navoiyning:

Yuzjafo gilsa manga, bir gatla faryod aylamon,
Elga qilsa bir jafo, yuz gatla faryod aylaram, -

degan shohbaytining mag‘zida ham millat hayotidan
ogohlik, xalq gismatidan gayg‘urish hislari yotibdi.

Albatta, adabiyot hayotdan qurug nusxa ko -‘chirish,
«hayotdagiga o°‘xshatib yozish» degani emas. Agar shun-
day bo‘lganida so‘z san’atining qadri bo‘lmas edi. Ha-
yot hagigati (hayotda yuz bergan vogea-hodisalar) badiiy
hagigat (chinakam badiiy asar)ga aylanishi uchun ijodkor
tug‘ma iste’dodga ega bo‘lishi lozimligini Siz yaxshi bila-
siz. Bunga qgo‘shimcha, o‘sha ijodkor yuzaki qaraganda
bir-biriga alogasi yo‘qdek ko‘rinadigan voqealar o ‘rtasidagi
bog‘liglikni ko‘ra olishi kerak. Eng muhimi, inson ko‘ngli-
ni fagat o‘zigagina xos nigoh bilan kashf eta olishi lozim.
Buning uchun esa, u tinimsiz o‘gib-o‘rganishi, odamlar
xarakteriga xos eng muhim jihatlami erinmay kuzatishi,
ko‘rib-bilganlarini umumlashtira olishi darkor.



Har bir zamonning o°‘z gahramonlari, har bir avlodning
0 ‘xshashga intiladigan badiiy obrazlari bo‘ladi. Agar o‘tgan
asrlar kishilari Tohir va Zuhra, Romeo va Julyetta, Farhod
va Shirin munosabatlaridan qattiq ta’sirlangan bo‘lsalar,
XX asr boshlaridagi o‘zbek kitobxoni <<0‘tkan kunlar» ro-
manini o‘qib ruhlangan. Yigitlarga Otabekning mardligi,
to‘g‘riso‘zligi, millatsevarligi, gizlarga esa Kumushbibining
latofati, jasurligi, go‘zal odobi namuna hisoblangan. Shu
nuqtayi nazardan garaganda, bugungi kun yigit-gizlari ham
0‘z gqahramonlarini kashf etishlari, ulardan o‘mak olishlari
ganchalar muhimligini his gilamiz.

Hayotni turli muammolarsiz tasawur etib bo‘lmaydi,
albatta. Muammolaming esa katta-kichigi, muhim va
nomuhimi bor. Har ganday muammoni badily asar mav-
zusiga aylantirish mumkindek tuyulsa-da, bu ishning e’tibor
berilishi lozim bo‘lgan jihatlari bor.

Gap nima hagda ketmoqgda? Hayotda yuz bergan
yoki yuz berayotgan vogealar ko‘pchilik gatori yozuvchi-
shoirlami ham o‘ziga jalb qilmasligi, tezroq ular to‘g‘risi-
da yozishga undamasligi mumkin emas. Qolaversa, ijod-
kor hayotiy hodisalarga faol munosabatda bo‘lishi, ulami
xalqg manfaatlaridan kelib chigib baholashi tabiiy. Bular-
ning barchasini inkor gilmagan holda esda tutishimiz ke-
rak bo‘lgan jiddiy bir masala bor. U ham bo‘lsa, o‘sha —
«hammani qizigtirib gqo‘ygan» vogea-hodisa, zamon masa-
lasi ganchalar badiiy vogea-hodisaga, abadiyat masalasiga
aylantirildi, degan muammodir. Bu borada adabiyot tarixi
juda ko‘p ijobiy va undan-da ko‘proqg afsuslanarli tajribaga
ega.

Uzoqga bormay, yetmish yillik tarixni o‘z ichiga olgan
sho‘ro davri o‘zbek adabiyotiga nazar tashlash kifoya. Bu
davrda milliy adabiyotimizning oltin xazinasidan munosib
o‘rin olgan o‘nlab badiiy durdonalar yaratilishi bilan birga,
0‘z davri siyosati singari vaqt sinoviga dosh berolmagan
minglab zaif asarlar ham yozilgan edi.

Demak, yana o°‘sha qoida: ijodkor zamonaning o ‘tkinchi
gaplariga berilmay, hayotda yuz berayotgan vogealaming



tub zamiriga nazar tashlashi lozim. 0 ‘sha chuqurlikda yot-
gan asl sabab-mohiyatni ko‘rishi, uni mukammal obrazlar
hamda vositalar orgali badiiy hodisaga aylantira bilishi ke-
rak. Zero, adabiyotshunoslikda «abadiy muammolar» degan
tushuncha mavjud. Bu shunday muammolarki, zamonlar
o ‘tishi, bir-ikki davr kishilarining sa’y-harakatlari bilan ular
yechilib, yo‘q bo‘lib ketmaydi. To odamzod bor ekan, bu
muammolar unga doimiy va ajralmas hamroh bo‘lib gola-
veradi. Odamzodni qiziqtiraveradi, o‘ylantiraveradi, qiy-
nayveradi.

Muhabbat va nafrat, adolat va adolatsizlik, imonlilik va
nafsga qullik, haqgigat va yolg‘on, mardlik va go‘rgoqlik,
sadoqgat va sotqinlik tuyg‘ularini o‘z ichiga gamragan aba-
diy muammolami yoritgan asarlargina umrboqiylik kasbh
etadi. Xuddi shu tufayli ham Tohir tilga olinganda Qorabo-
tir («Tohir va Zuhra» dostoni), Farhod eslanganda Xusrav
(«Farhod va Shirin» dostoni), Otabek yodlanganda Homid
(«0‘tkan kunlar» romani) esga keladi, kishini o‘ylantira-
di. Bu asarlar va ulaming gahramonlari yuqorida sanalgan
0‘lmas insoniy tuyg‘ulami o‘zida kuchli aks ettirgani bilan
ham abadiyatga daxldordir.

Badiiy mukammal asarlaming yana bir xislati shundan
iboratki, ularda muayyan millatning tili butun jozibasi bilan
namoyon bo‘ladi. Bu asarlar adabiy til me’yorlarini mus-
tahkamlabgina golmay, balki uning boyishi, yanada sayqal-
lanishi, ta’sir doirasining kengayishiga ham sezilarli turtki
beradi.

Navoiy o°‘z asarlari bilan turkiy til gaddini ganchalar
yuksakka ko ‘targanidan xabardorsiz. Xuddi shu singari biz-
ning ona tilimiz «Kuntug‘mish>> dostonida o°‘nlab, Lutfiy
tuyuglarida yuzlab, Nodira g‘azallarida yana minglab yangi
girralarini ko‘z-ko‘z qgiladi. G*afur G ‘ulom she’rlari va nas-
riy asarlari o‘zbek tilining nagadar boyligini yana bir bor
isbotlasa, Muhammad Yusuf she’rlaridagi xalgona ohang
ulaming millionlab muxlislar galbida qo‘shiq bo‘lib yang-
rab qolishiga sabab bo‘ladi.



XALQ OG'ZAKI 1JODI

«KUNTUG'MISH» DOSTONI HAQIDA

Xalqg dostonlari har bir millatning ma’naviy giyofasi,
uning tarixi, gqadriyatlarini mukammal aks ettiruvchi bami-
soli oynadir. Ularda har bir xalgning urf-odatlari, milliy
0‘ziga xosligi yaqgol ko‘rinib turadi. Dostonchilik xalq
og°‘zaki ijodida gadimiy epik an’ana hisoblanadi. Doston-
lar, asosan, do‘mbira jo ‘rligida aytiladi va ijrochidan ham
badihada, ham ijrodajuda katta ijodiy mahorat talab giladi.
Dostonning yana bir xususiyati, og‘izdan og‘izga o‘tib
avloddan avlodgacha yetib kelganidir. Bu o‘z navbatida
ustoz-shogirdlik an’analarining vujudga kelishiga, natijada
yirik dostonchilik maktablarining paydo bo‘lishiga sabab
bo‘ldi.

Folklorshunos olim T. Mirzayevning ma’lumotlariga
ko‘ra, XV—XVI asrlarda yirik dostonchilik maktablari
paydo bo‘lgan, XIX—XX asrlar esa dostonchilik tarag-
giyotida juda rivojlangan davr bo‘lgan. XX asr bosh-
lariga kelib baxshilarimiz ijodiy bisotida 150 dan ortiq
xalg dostonlari bo‘lgan. Bu dostonlami Tilla kampir, Sul-
ton kampir, Bo‘ron shoir, Jumanbulbul, Josoq, Y o‘ldosh
bulbul, Yo‘ldosh shoir, Suyar shoir kabi mashhur bax-
shilar kuylaganlar. Keyinchalik ulaming an’analari Er-
gash Jumanbulbul o‘g‘li, Fozil Yo‘ldosh o‘g‘li, Po‘l-
kan, Islom shoir, Saidmurod Panoh o‘g‘li, Berdi baxshi,
Umir baxshi shoir, Bola baxshi ijodida davom ettiril-
di. Baxshidan u yoki bu dostonni ijro etishda shun-
chaki vogea bayonini so‘zlab berish emas, balki uni
do‘mbira jo‘rligida tinglovchini rom etadigan dara-
jada kuylab berish talab etilgan. Dostonchi baxshilar



0‘z san’atlarini tinglovchiga ma’qul qilish uchun turli
usullami qo‘llaganlar (musiqgiy gochirimlar, so‘z o‘yinlari,
dostonning eng qiziq joyida tanaffusli chekinishlar kabi).
Doston aytish ko‘p hollarda ragobat asosida kechgan.
Dostongo‘ylik kechalarida bir necha baxshi ishtirok etib,
0‘z mahoratlarini namoyish etganlar, ijodiy bahs gilganlar.

XX asming 50- yillarida xalg dostonlariga, shu jum-
ladan, «Alpomish» dostoniga ham bu asarlar mehnatkash
xalg manfaatini emas, balki yuqori tabaqalar manfaatini
aks ettiradi, shuning uchun ulami ommalashtirish zarar-
lidir, degan mafkuraviy ayblar qo‘yildi. Lekin bir gator
olimlar bu ayblovlaming xato ekanligini, mazkur dostonlar
xalq badiiy tafakkuri, dunyoqarashi, turmush tarzi, boy
tilini aks ettiruvchi bebaho xazina ekanligini isbotlab be-
rishdi va shu tariga adabiy-milliy merosimizning muhim
gismini g ‘oyaviy tazyiqlardan asrab golishdi.

Dostonchilik an’anasi hozirgi kunda ham mavjud. Bi-
rog endi kuylash, ijro, tinglovchilar bilan muloqgot tarzining
zamonaviylik kasb etayotganligini ko‘ramiz. Dostonchilik
fan va texnika asrida birmuncha o‘zgarishlarga uchradi.
Bugungi kun baxshilari 0‘z asarlarini konsert zallarida, kat-
ta-katta anjumanlarda, televideniyada ijro etmoqdalar. Yur-
timizda dostonchilikni rivojlantirishga va uning ijrochilari —
baxshilar faoliyatini rag‘batlantirishga katta e’tibor beril-
moqda. 2000- yilda «Alpomish» dostonining ming yilligi-
ni jahon migyosida nishonlanishi va hatto <<0‘zbekistonda
xizmat ko‘rsatgan xalg baxshisi» unvonining ta’sis etilishi
(2000- yil 14-mart) buning isbotidir.

Qadrli o‘quvchilar, Siz 7-sinf adabiyot darslaridan
0‘zbek xalq dostonining go‘zal namunasi bo‘Imish «Rav-
shan» dostoni haqgida tasawurga ega bo‘lgansiz. 8-sinfda
esa yana bir ajoyib asar - «Kuntug‘mish>> dostoni bilan
tanishasiz. Ushbu doston o°‘zining qizigarli voqealarga
boyligi, ravon tili, nafisligi bilan o‘quvchi va tinglovchilami
lol goldiradi.

Dostonning yozib olingan va ijro etilgan nusxalari juda
ko‘p. Darhagiqat, «Kuntug‘mish>> dostoni o‘zbek xalg dos-
tonlari orasida g‘oyaviy-badiiy jihatdan yetuk asarlardan
biridir. Uning xilma-xil ko‘rinishdagi variantlari ko ‘pligi-
ning boisi shundaki, ilgari baxshilaming iste’dodiga, ush-
bu dostonni ganday aytishiga garab baho berilgan; natija-
da barcha baxshilarimiz «Kuntug‘mish>> dostonini to‘la
o‘zlashtirishga intilganlar. Dostonning Ergash Jumanbulbul
o‘g‘li, Bekmurod Jo‘raboy o‘g‘li, Nurmon Abduvoy o°‘g‘li,
Egamberdi Ollamuroddan yozib olingan nusxalari mavjud.
Qo‘lingizdagi darslikda esa mashhur baxshi bobomiz Ergash
Jumanbulbul o‘g‘lidan yozib olingan nusxasi Kkeltiril-
gan. Dostonning gisgacha mazmuni quyidagicha: No‘g‘ay
yurtida Avliyoyi Qoraxon ismli, Qilichxon lagabli pod-
sho bo‘lib, Kuntug‘mish uning yolg‘iz o‘g‘li bo‘ladi. Kun-
tug‘mish o‘n to‘rt yoshga to‘lguncha ilm-hunar o‘rgana-
di, kasb-kamolot hosil giladi. 0 ‘n to‘rt yoshdan keyin esa
gilichbozlik, miltig otish, nayzabozlik, ko‘pkari chopish
kabi sipohilik hunarlarini o°‘rganadi, xullas, har tomon-
lama komil shahzoda bo‘lib yetishadi. Shahri Zangar de-
gan shahaming Buvraxon degan podshosi bo‘lib, uning
Shoir va Tohir ismli vazirlari bor edi. Vazirlar bir-birlari
bilan juda inoq edilar, ular: «Bizlarga farzand bersa, o°‘g°‘il
bo‘lsa go‘lganot bo‘lsin, qiz bo‘lsa do‘st bo‘lsin>>, - deya
niyat gilar edilar. Kunlardan bir kuni Shoir vaziming xotini
giz ko‘radi. Tohir vazir oilasida o‘g‘il tug‘iladi. Qizning oti-
ni Xolbeka, o‘g‘ilning otini Xolmo‘min qo‘yishadi. Lekin
Xolmo‘minning onasi to‘satdan vafot etadi, o°‘g°‘il go‘dakni
Xolbekaning onasi emizishga majbur bo‘ladi, natijada ular
<<shirxo‘ra» (bir onani emgan) bo‘lib, «nikoh yurmaydigan»
bo‘lib goladilar. Xolbeka o‘n to‘rt yoshga yetgach, uning
husni kamoli ovozasi olamga yoyiladi. U go‘zal, ayni paytda
aglli, nard o‘yiniga mohir qgiz bo‘lib yetishadi. Unga barcha
mamlakatlardan sovchilar kela boshlaydi. Xolbeka sovchi-
larga: «Har kim meni olaman deb kelsa, oldiga nard o‘yinini



go‘yaman, o‘ynayman, utsaltegaman, utdirsa2 so ‘yaman>>,
deb shart qo‘yadi. Hatto shahar podshosi Buvraxonga ham
shu javobni aytadi. Podsho g‘azablanib, shaharga Xolbeka
deb kelgan odamni tutib gatl gildirishga farmon beradi, shun-
day gilsam, to‘rt-besh yildan keyin menga tegishga majbur
bo‘ladi, deb o ‘ylaydi.

Xolbeka va Kuntug‘mish tush ko‘radilar, ular tushlarida
bir-birlarining go‘liga uzuk taqishib, uylangan emishlar.
Shundan so‘ng, Xolbeka bir mohir suratkashga o‘z rasmini
chizdiradi va uni sandigga solib, No‘g‘ay yurtiga oqizib
yuboradi. Sandig oqib borib, daryo sohilida ov qilib yur-
gan Kuntug‘mish qo‘liga tushadi. Kuntug‘mish Xolbeka
visoliga yetish uchun Zangar yurtiga otlanadi, bu yurtga
kelib Xolbeka bilan topishadi, so‘ng ko‘p sarguzashtlar-
ni boshidan kechiradi: Buvraxon qo‘liga tushib, o‘limga
hukm qilinadi, dahshatli ajdami o‘ldiradi, Xxiyonatkor
Azbarxofja tufayli xotini, egizak o‘g‘illaridan vaqtincha
judo bo‘ladi. Doston so‘ngida xotini, farzandlari Gurkiboy
va Mohiboy, otasi Qoraxon bilan topishadi.

Dostonning bosh gahramoni - Kuntug‘mish yolg‘iz,
erka o‘g‘il bo‘lishiga garamasdan, aqlli, bilimli, jaso-
ratli, elga g‘amxo‘r, xotini, bolalariga mehribon, vafodor
yigit. Kuntug‘mish va Xolbeka bir mojiza bilan Buvraxon
jazosidan omon qolib, sahroda och, tashna golishganda
hayotdan umidini uzgan yori Xolbekaning «Meni tashlab
ketaver, yo‘gsa o‘zing ham halok bo ‘lasan>>, —degan ilti-
josiga «Bir g‘ayrat qil, yo‘limiz yaqin qoldi», - deb dalda
beradi, unga vafodorligini quyidagicha bayon giladi:

Po ‘lat nayza gor ostida yotarmi,

Temir nayzang egovlasang o tarmi,

Sening to rang nomardlardan emasdir,

Mard o g'lon sevdigin3tashlab ketarmi?..
1Yutsa (sheva).

2Yutgizsa (sheva).
3Sevganin ma’nosida kelgan.



Kuntug‘mish o‘z maqgsadiga sodiqg, har ganday sharoit-
da tushkunlikka tushmaydigan inson. U nomsiz, poyonsiz
tog‘ darasidan Vataniga boradigan yo‘Ini rosa izlaydi, bu
orada egizak farzandli bo‘ladi, ular uch yoshga to‘lganda
ham biror bir el daragini topolmaydi. Xullas, Kuntug‘mish
fe’l-atvorida siz havas qiladigan, ergashadigan insoniy
sifatlar juda ko‘p. Dostonni sinchiklab mutolaa gilsangiz,
bunga o‘zingiz amin bo‘lasiz.

Xolbeka siymosi ham dostonda baxshi bobomiz to-
monidan alohida mehr, iliglik bilan tasvirlangan. U o0°‘z
so‘zida turadigan, barcha hunarlarga mohir giz. 0 ‘zi gan-
chalik bir ishga mohir bo‘lsa, bo‘lajak turmush o‘rtog‘idan
ham shuni talab qiladi. Shu ma’noda Xolbeka o°‘z xulqi
va fazilatlari bilan har jihatdan Kuntug‘mishga teng va
munosib bo‘lgan inson. U haqiqiy muhabbatni tan oladi
va unga ishonadi, e’tibor bering: u o°‘z suratini chizdirib,
Kuntug‘mish yurtiga yuborar ekan, agar «...shu ko‘rgan
tushim rahmoniy bo‘lsa, oshig-ma’shuqglik awaldan pok
bo‘lsa, Xudoyo xudovando, shu sandig‘im senga omonat,
to‘radan boshqgasiga tegmasin», —deydi.

Xolbeka hamiyatli, g‘ururi baland giz. Garchi u Kun-
tug‘mishni tushida sevib qolgan, uchrashganda esa yigit-
ni ko‘rib biroz muddat ixtiyorini yo‘gotgan bo‘lsa-da,
uning husniga talabgor barcha shoh-u shahzodalarga bergan
va’dasi, ya’ni fagat nard o‘yinida g‘olib chigganga tegaman
degan fikridan gaytmaydi. Kuntug‘mish men uchun ma-
shaqqat chekib kelibdi, deb unga tegib ketavermaydi, o ‘zi
ko‘ngil go‘ygan yigitning el-yurt oldida ham yuzi yorug*
bo‘lishini istaydi.

Dostonda Kuntug‘mishning o‘g‘illari Gurkiboy va Mo-
hiboy xarakterlari ham chiroyli va ta’sirchan tasvirlangan.
Gurkiboy bosiq, vazmin, agl bilan ish ko‘radigan bola
bo‘lsa, Mohiboy biroz shaddod, biroz quv yigit. Biroq ikki
aka-uka bir-birlariga mehribon, ota-onalariga fidoyi yigit-



Shahzoda olti kun och, tashna ketib borayotib edi.
Xolbeka oyim tashnalib, lablari gezarib, tanda majoli qol-
may qumga yiqildi. Shunda to‘rasiga qarab: «Men senga
iyarolmayman (ergasholmayman), bir manzilga yetolmay-
man, qumda o‘lib golaman, menga garab sen ham nobud
bo‘lma, sen elga yetib, odamlarga qo‘shilsang, yurtingga
borsang, men sendan roziman, zinhor menga qayrilma,
organgga bogmay keta ber, mening kasofatimga shun-
cha ranjlar ko‘rding, gattiq mashaqgatlar ko‘rding, mening
uchun ko‘rding. E mard to‘ram, mendan rozi bo‘l, men
ham sendan roziman, ket», - deb bir so‘z dedi:

Gapirsam keladi gapning ma’quli,
Mard o‘g‘lonning pirga bo‘lar doxili,
Qaramayin keta bergin organgga,
Baxtim gora, yaramayman shekili.

Toza gulday so‘lar bo‘ldim men emdi,
Daryoday bo‘p to‘lar bo‘ldim men emdi,
Sendanjudo bo‘lar bo‘ldim men emdi,
Suvsiz cho‘lda golar bo‘ldim men emdi.

Armon bilan o‘lar bo‘ldim men emdi,
G ‘arib mozor bo‘lar bo‘ldim men emdi,
Qaramayin keta bergin organgga,
Taqdirimga ko‘nar bo‘ldim men emdi.

Algissa, Xolbeka oyim vyig‘lab yiqilib qoldi. Shunda
to‘rasi Xolbekaning boshiga soya solib, yorini suyab,
ko‘nglini ovlab: «Bir g‘ayrat qil, yo‘limiz yaqin qoldi», -
deb ko‘nglini ko‘tarib bir so‘z dedi:

Uzog‘dan chopilar otning sarasi,
Ko‘rinadi bir narsaning qorasi,

Bir faslga g ‘ayrat qilgin, bo‘yingdan,
Yagin goldi manzilimning orasi.

Bizni hizmatdanfoydalanib qulay imkoniyatga ega bo ling!
Bizda maktablar uchun quydagi hujjatlar mavjud

1. 1-11-Sinflar uchun sinf soati ish reja va konspektlari
2. 1-11-Sinflar uchun barcha fanlardan to‘garak hujjatlari
3. Sinfrahbar hujjatlari

4. Metodbirlashma hujjatlari

5. Ustama hujjatlari

6. 1-11-Sinflar uchun barcha fanlardan konspektlar

1. 1-11-Sinflar uchun Ish rejalar (Tagvim mavzu rejalar)
8. Darsliklarning elektron varianti

9. Maktab ish hujjatlari

10.Direktor ish hujjatlari

11. MMIBDO" ish hujjatlari

12. O‘IBDO" ish hujjatlari

13. Psixolog hujjatlari

14, Xotin-gizlar qo‘mitasi ish hujjatlari

15. Kutubxona mudirasi ish hujjatlari

16. Besh tashabbus hujjatlari

17. Ochig dars ishlanmalar, tagdimotlar, slaydlar



